
TEKS UCAPAN
YAB DATO’ SERI DR WAN AZIZAH BINTI WAN ISMAIL
TIMBALAN PERDANA MENTERI MALAYSIA
SEMPENA PERASMIAN PENUTUPAN KONVENSYEN TANAH RIZAB
MELAYUTAHUN 2019
PADA HARI KHAMIS, 28 FEBRUARI 2019
BERSAMAAN 23 JAMADILAKHIR 1440H
JAM 5.30 PETANG
DI DEWAN AGONG TUANKU CANSELOR (DATC) UNIVERSITI
TEKNOLOGI MARA (UiTM), SHAH ALAM

Bismillahir Rahmanir Rahim
Assalamu’alaikum Warahmatullahi Wabarakatuh dan Selamat
Sejahtera

1. Alhamdulillah, syukur ke hadrat Allah SWT atas limpah kurnia dan
izin-Nya, dapat mempertemukan kita pada petang ini, sempena
Perasmian Penutupan Konvensyen Tanah Rizab Melayu Tahun
2019 yang julung-julung kalinya dianjurkan di Universiti Teknologi
MARA (UiTM), Shah Alam ini.

2.  Terlebih dahulu, saya merakamkan ucapan setinggi-tinggi tahniah
kepada pihak penganjur, Kursi Institusi Raja-Raja Melayu dengan
kerjasama Pusat Pengajian Pengurusan Hartanah, Fakulti
Senibina, Perancangan dan Ukur, UiTM atas usaha serta
kesedaran mendalam terhadap pelbagai permasalahan berkaitan
Tanah Rizab Melayu.

dengan inisiatif UiITM mengadakan konvensyen ini dalam usaha
memahami pelbagai permasalahan tanah amnya dan Tanah Rizab
Melayu khususnya.

Sudah pasti wacana meluas dan perbincangan mendalam
terhadap pelbagai isu dan persoalan tanah telah mendapat
perhatian para pengkaji dan peneliti semuanya. Malahan, sebentar
tadi kita juga telah mendengar pembentangan-pembentangan
dapatan dan resolusi yang amat menarik hasil daripada
Konvensyen ini.

Tuan-tuan dan puan-puan yang dihormati,

5.

Pihak Majlis Tanah Negara sememangnya amat peka dan
sentiasa memberi perhatian terhadap persoalan Tanah Rizab
Melayu khususnya ke arah membentuk suatu sikap dan
pendekatan yang wajar serta bermakna terhadap sumber negara
ini.

Dari semasa ke semasa, Majlis Tanah Negara berunding dengan
Kerajaan Persekutuan dan Kerajaan-Kerajaan Negeri dan
pelbagai badan serta jabatan lain, terutama Majlis Kewangan
Negara agar dapat menggubal suatu dasar negara demi
memajukan dan mengawal penggunaan tanah di seluruh negara.

Baik bagi tujuan perlombongan, pertanian, perhutanan atau
sebarang maksud lain, Majlis Tanah Negara membentuk dasar
berlandaskan sebarang undang-undang yang berkaitan. Dengan
demikian, Kerajaan-Kerajaan Persekutuan dan Negeri dapat
menyelaraskan pelbagai pendekatan serta dasar yang wajar bagi
semua keperluan dan kegunaan.

Dalam konteks Tanah Rizab Melayu, saya percaya terdapat
banyak isu dan cabaran yang wujud, yang sekian lama terpendam
dalam perjalanan sejarah perlaksanaan perundangannya.

Saya dimaklumkan bahawa selain daripada keluasan Tanah Rizab
Melayu vyang semakin berkurangan, yang diambil untuk
pembangunan dan sering kali tidak diganti dengan keluasan yang
sama atau nilai yang sama, banyak lagi isu lain yang memberi
kesan serius terhadap kedudukan Tanah Rizab Melayu kini.

Pelbagai faktor yang berkaitan undang-undang pemilikan,
ditambah pula dengan bilangan pemilik yang ramai dan juga
ketidakmampuan pemilik tanah untuk mengusahakannya telah
menambahkan lagi kerumitan persoalan Tanah Rizab Melayu ini. |

Lebih buruk lagi apabila tanah yang dinamakan ‘eserve’ atau
‘simpanan’ untuk kesejahteraan orang Melayu sering kali ditadbir
sebagai ‘tanah terbiar’ atau ‘tanah kurang nilai’ sehingga
menjatuhkan nilai pasaran harta yang amat berharga ini.

Ini sekali gus menjadikan harta yang seharusnya amat bermanfaat
menjadi terbiar dan tertinggal tanpa harga pasaran yang wajar dan
patut.

Justeru itu, selaras dengan hasrat pembangunan masa kini dan
pembelaan terhadap nasib bangsa Melayu yang terjebak dengan
pelbagai masalah ekonomi moden, maka saya bercadang untuk
mewujudkan sebuah Perbadanan Tanah Rizab Melayu.

Perbadanan ini akan bertanggungjawab untuk menyelaras
pelbagai peruntukan perundangan, meneliti pelbagai
permasalahan hak milik dan menilai keupayaan pembangunannya
oleh para pemilik demi kemanfaatan Tanah Rizab Melayu sebagai
sumber kesejahteraan orang Melayu pada masa hadapan.

Hadirin sekalian,

15.

Sesuai dengan tema persidangan yang diangkat pada kali ini iaitu
“Menjunjung Wasiat Raja-Raja Melayu, Memelihara Tanah Rizab

bermakna antara Tanah Wakaf dan Tanah Rizab Melayu.

16. Tujuannya adalah untuk pembangunan sejagat kaum Muslimin
Malaysia oleh badan-badan korporat dan badan separa kerajaan
yang telah dipertanggungjawabkan untuk melaksanakan daya
usaha sedemikian.

17. Akhir kata, saya mengucapkan sekalung penghargaan dan tahniah
kepada semua warga UiTM, Shah Alam yang terlibat dalam
menjayakan Konvensyen Tanah Rizab Melayu 2019 ini. Semoga
segala usaha murni yang dilaksanakan ini akan berjaya memacu
kesejahteraan orang Melayu ke tahap lebih mulia dan sentiasa
mendapat keberkatan Allah SWT.

Sekian,

Wabillahi Taufik Walhidayah,
Wassalamu’alaikum Warahmatullahi Wabarakatuh.





